STEE-EILAS A gehiengo sozialarekin!

ITINERANTZIEN INDEMNIZAZIOAK. AKORDIOA SINATU DUGU!

2014ko urriaren 24an burututako Batzorde Parekidean, ibiltaritzarengatik indemnizazioak
ordaintzeko irizpideak zehazteko akordioa sinatu genuen.

Bi urte luzeren ondoren itinerantziekin eman diren arazoei konponbidea emateko akordioa
lortu dugu (atxikitua bidaltzen dizuegu).

Akordio honekin lortu dena ondorengoa da:

Desplazamendu guztiak indemnizatzea. Modu honetan, azken ikasturteetan lehen
desplazamendua indemnizatzeko zeuden arazoak konpondu dira.

Lehen eta azken desplazamenduak indemnizatzeko irizpidea izango da:
-Berritzegunea.
-Langilearen etxea, distantzia Berritzegunetik baina txikiagoa den kasuetan.

-Arabako kasuan, bertako ezaugarriak direla eta, langilearen erreferentzia zentroa.

Akordio honek 2013ko irailaren 1etik aurrerako ondorioak izango ditu.

Beraz 2013-2014 ikasturteko dietak errebisatu behar dira eta oker kobratutakoak eskatu.
Nork bere egoera errebisatzea gomendatzen dizuegu eta aurreko ikasturteko akatsak
zuzentzeko, delegaritzako dietetako pertsonalarekin harremanetan jartzea. Arazorik izanez
gero gurekin harremanetan jarri zaitezkete.

